
Hozirgi zamon talablari shuni taqozo etyapdiki qishloq xo`jalik maxsulotlarni qayta 

ishlab turli xil texnologiyalardan foydalanib xalq ehtiyojlarni qondirish kuzda tutilgan. 

Bizga ma`lumki, O`zbekistonda yashovchi aholining 60 % dan ko`prog’i qishloq xo`jalik 

maxsulotlarini etishtirish bilan shug’ullanadi. Modomiki shunday ekan, qishloq xo`jalik 

maxsulotlarini qayta ishlash va uni realizatsiya qilish, o`rta va kichik biznesni rivojlantirish, 

kichik ish unumdorligiga ega bo`lgan texnologik tizimlarni maxsulot etishtiriladigan joyda, 

ya`ni qishloqlarda o`rnatishga to`g’ri keladi, bu esa bizga faqat ortiqcha sarf xarajatlarni 

kamaytirishga olib keladi. Buning uchun qishloq infrastrukstrasini o`rganish, uni taxlil 

qilish va o`rnatiladigan jixozlarining ishlash davomiyligini ta`minlash va jahon 

bozorlaridagi maxsulotlar bilan raqobatbardosh maxsulotlar ishlab chiqarish oziq-ovqat 

sanoati oldiga qo`yilgan vazifalardan biridir. [1; с.63-67., 2; Ps.116., 3; Ps.112., 4; с. 248.,5; 

с.80.] 

Qishloq xo`jalik maxsulotlarini quritish oziq – ovqat sanoatida eng muhim 

jarayonlaridan biri bo`lib hisoblanadi. Chunki dunyo bozorida quritilgan maxsulotlariga 

extiyoj katta bo`libgina qolmay, uning sifatiga, vitaminga boyligiga, rangiga, uzoq 

muddatda saqlanishiga va tamligiga juda yuqori e`tibor beradilar.Hozirgi paytda qishloq 

xo`jalik maxsulotlarni etishtirgandan so`ng uni saqlash va qayta ishlab iste`molchiga 

etkazgungacha bo`lgan jarayon davomida maxsulotlarning 20 – 30 foizi isrof bo`ladi va 

olinadigan daromatga katta ta`sir qiladi. [6; с.202., 7; с.348., 8; Ps.151-166., 9; с.43-50., 10; 

Ps. 63-67., 11; с.98-109.] 

Yuqoridagi muammolarni o`rganib chiqib, kishlok xo`jalik maxsulotlarni qayta ishlash 

va saqlash davomiyligini 1-2 yilgacha uzaytirish, shu bilan birgalikda uni sifati, ekologik 

toza va tabiiyligini saqlash uchun ko`pgina olimlarimiz tomonidan  ilmiy izlanishlar olib 

bormoqda.[12; Ps.36-46., 13; P. 848., 14; с.452-467., 15; с.105-113.] 

Qishloq xo`jalik maxsulotlarini uzoq saqlash uchun quritish jarayoni asosiy rol’ 

o`ynaydi. Quritish jarayoni eng mukammal jarayonlaridan biri. Quritish jarayonida ko`pgina 

omil ta`sir kiladi. Masalan maxsulot namligi, uning gabarit o`lchamlari (qalinligi), quruq 

moddasi, maxsulot solishtirma issiqlik sig’imi, temperatura, issiq havo tezligi va boshqa 

omillar. Shuni inobatga olib, mavjud bo`lgan quritish qurilmalari o`rganilib va 

takomillashtirilgan quritish qurilmasining tajriba modeli yaratildi (1-rasm). [16; с.333-336., 

17; с. 243-244., 18; P. 2388] 

1-rasm. Issiqlik quvuri yordamida ishlaydigan quritish 

uskunasining sxemasi va modeli 

 

Qishloq xo`jalik maxsulotlarini quritish oziq-ovqat sanoatida eng dolzarb 

muammolardan biri bo`lib hisoblanadi. Ilmiy tadqiqot ishlari shuni ko`rsatdiki, qishloq 

xo`jalik maxsulotlarini quritishda ularning bir qancha faktorlar bilan bog’liqligini aniqladik. 

Piyoz, qovun, o`rik, shaftoli, anjir, sabzi va boshqa  qishloq xo`jalik maxsulotlarini 

quritishda va kukun olishda ularning boshlang’ich namligi, qalinligi va biologik panjarasi 

juda muhim rol’ o`ynaydi. 

Tajriba natijalari shuni ko`rsatdiki,  anjirni konvektiv quritishda uning namligi 80 – 

90%,  qalinligi 4 – 6 mm bo`lganda quritish 4 – 4,5 soat davom etadi. Bunday quritishda 

quritilgan maxsulot qadoqlanib iste`molchiga  yuboriladi. Anjirni vakuumda quritishda esa 

uning qalinligi 1 – 1,5 mm bo`lganda  20 – 25 minutda davom etadi. Bu vaqtda quritilgan 

maxsulotni bemalol maydalab meva va sabzavot kukuni olish mumkin. 

